
[l. ATALA
BIZKAIKO LURRALDE HISTORIKOKO TOKI ADMINISTRAZIOA

Basauriko Udala

Etxe Maitia Erakunde Autonomoaren barne Araudiaren aldaketa puntualaren
hasierako onespena.

Kontuan hartuta Etxe Maitia erakunde autonomoaren Kontseilu Errektoreak 2026ko
uztailaren 29an hartutako Erabakia, aldaketa horri hasierako onarpena ematen diona,
eta Gizarte Politikako Informazio Batzordeak eman duela erabaki-proposamenaren iriz-
pena, Udalbatzak, 2026ko irailaren 24an egindako ohiko Osoko Bilkuran, honako hau

ERABAKI ZUEN AHO BATEZ:

Lehenengoa: Hasierako onespena ematea autonomia pertsonalarako Komunitate
eta Egoitza Laguntzarako Udal Zentroa («Etxe Maitia») erakunde autonomoaren Barne
Araudiaren aldaketa puntualari; erabiltzaileen eskubideak eta betebeharrak, erabiltzai-
leen parte-hartze kolektiborako organoak aurreikusteko, eta honako hau dio hitzez hitz:

F. ERABILTZAILEEK MODU KOLEKTIBOAN PARTE HARTZEKO ORGANOAK
1. Erabiltzaileek parte hartzea

Adinekoen zentroetako erabiltzaileek eskubidea dute eragiten dieten kontuei eta zen-
troaren funtzionamenduari buruzko erabakietan parte hartzeko, zuzenean edo zeharka,
parte-hartze kolektiborako aurreikusitako organoetan, beren ordezkarien bitartez. Hori
horrela da, Gizarte Zerbitzuei buruzko abenduaren 5eko 12/2008 Legearen 9. artikuluan,
Euskal Autonomia Erkidegoko Gizarte Zerbitzuen Erabiltzaile eta Profesionalen Eskubi-
de eta Betebeharren Gutunean, eta Iradokizunen eta Kexen Araubidean xedatutakoare-
kin bat.

2. Parte-hartze kolektiborako organo motak
Zentroak erabiltzaileen asanblada deituko du hiru hilean behin, gutxienez.

Era berean, erabiltzaileek eta haien senitartekoek, nahi izanez gero, lan-batzordeak
eratu ahalko dituzte, gai espezifiko eta puntualak modu arrazoituan jorratzeko.

3. Erabiltzaileen Asanblada
3.1. Osaera

Erabiltzaileen Asanblada osatuko dute zentroko erabiltzaile guztiek, zeinek zuzenean
edo beren legezko ordezkariaren edo egitatezko zaintzailearen bidez jardun ahalko bai-
tute.

Zuzendaria edo hark eskuordetutako pertsona izango da Asanbladaren burua, eta
Talde Psikosozialaren kide bat, berriz, idazkaria.

3.2. Bileren aldizkakotasuna eta deialdia egitea

a) Erabiltzaileen Asanblada sei hilean behin bilduko da, gutxienez, eta egoki iritzita-
ko behar beste ezohiko bilera egin ahalko ditu. Deialdia Erabiltzaileen Asanbla-
dak berak edo zentroko Talde Profesionalak egin ahalko dute.

b) Bilera bakoitzerako deialdia zentroko Talde Psikosozialak egingo du, hitzordua
baino 7 egun lehenago, gutxienez. Zentroko iragarki-taulan argitaratuko da,
honako hauek adierazita: bilera ohikoa ala ezohikoa izango den, bilera egiteko
data, ordua eta lekua, eta gai-zerrenda.

3.3. Erabakiak hartzea

a) Erabiltzaileen Asanbladak bertaratuen eta ordezkatuen gehiengoz hartuko ditu
erabakiak, funtzionamendu-erregelamenduaren arabera bestelako gehiengoa
behar den kasuetan izan ezik. Gehiengoa lortu dela joko da, baldin eta aldeko
botoen kopurua kontrakoena baino altuagoa bada. Ondorio horietarako, ez dira
aintzat hartuko abstentzioak eta boto baliogabeak.

b) Asanbladaren bileraren akta hartuko da. Akta horren kopia bat argitaratu beharko
da zentroko iragarki-taulan.

3.4. Zereginak eta eskumenak
Honako hauek izango dira Erabiltzaileen Asanbladaren zereginak eta eskumenak:

a) Jardueren urteko programa egiten eta garatzen laguntzea, eta programa hori
bete egiten dela bermatzea.

b) Egoitzako bizikidetza-arauak eguneratzen laguntzea, elkarbizitza ona izan da-
din.

c) Erabiltzaileen arteko bizikidetza-harremanak parte-hartzaileak eta demokrati-
koak izan daitezela bermatzea, eta erabiltzaileek komunitate-bizitzan parte har
dezatela sustatzea.

d) Erabiltzaileen arteko elkartasuna bultzatzea, elkarri laguntzeko ekintzen bitartez.

e) Asanbladaren zereginak ahalik eta hoberen aurrera eraman ahal izateko beha-
rrezkotzat jotako lan-batzordeak eratzea.

f)  Zuzendariari zentroaren funtzionamenduari zuzenean edo zeharka eragiten dio-
ten proposamenak aurkeztea.

g) Erabiltzaileentzat eta haien senideentzat interesgarriak izan daitezkeela jotzen
duten jarduerak proposatzea.

h) Gai-zerrendan jasota ez dauden gaiak bertan jasotzea onartzea, horiei buruz
eztabaidatzeko eta bozkatzeko.

i)  Oro har, zentroko zuzendariarekin eta langileekin lankidetzan aritzea, lortu nahi
diren helburuak erdiesteko.

j)  Etorkizunean esleitu ahal zaion beste edozein zeregin.

4. Erabiltzaileen eta ordezkarien batzordeak

Erabiltzaileen eta ordezkarien batzordeak osatuko dituzte beren borondatez horietan
parte hartu nahi, eta Erabiltzaileen Asanbladak izendatzen dituztenek.

Beharrizanen arabera finkatuko dira batzorde horien zereginak, eta, oro har, jardue-
ra edo ekitaldi zehatzak antolatzeari edo horien jarraipena egiteari lotuta egongo dira;
hain zuzen ere, erabiltzaileen bizikidetza eta ongizatea ahalbidetu edo hobetuko duten
jarduera edo ekitaldiei.

Bigarrena: Barne Araudiaren aldaketa puntualari buruzko hasierako erabaki hau jen-
daurrean jartzea eta interesdunei entzunaldia ematea, hogeita hamar eguneko epean,
erreklamazioak eta iradokizunak aurkezteko, Toki Araubideari buruzko apirilaren 2ko
7/1985 Legearen 49. Artikuluaren arabera; epearen barruan aurkeztutako erreklamazio
eta iradokizun guztiak ebaztea eta Udalbatzak behin betiko onartzea.

Erreklamaziorik edo iradokizunik aurkeztu ez bada, ulertuko da behin betikoa dela
ordura arte behin-behinekoa zen erabakia, eta Bizkaiko Aldizkari Ofizialean argitaratuko
da onartutako aldaketaren testu osoa.

Basaurin, 2026ko urriaren 1ean.—Alkatea, Asier Iragorri Basaguren

